
RAPORT

PER PROJEKTLIGJIN “PER BUXHETIN E VITIT 2020”
NE PARIM

Drejtuar: Komisionit pérgjegjés pér Ekonominé dhe Financat

Komisioni pér Punén, Céshtjet Sociale dhe Shéndetésiné, n€ mbledhjet e tij t& datés 18
néntor 2019, shqyrtoi projektligjin “Pér buxhetin e vitit 2020, n€ parim.

Té€ ftuar pér t&€ marré pjesé né mbledhjen e shqyrtimit né parim t€ kétij projektligji dhe pér
t’1u pérgjigjur pyetjeve té€ deputetéve ishin: Ministrjai Shéndetésisé dhe Mbrojtjes Sociale,
Ministrja dhe zv. Ministrja ¢ Ekonomisé dhe Financave, si dhe specialisté t€ kétyre dy
ministrive.

Ky komision, né cilésiné e komisionit pér dhénie mendimi, bazuar né nenet 32-39 dhe 80
té Rregullores, shqyrtoi projektligjin “Pér Buxhetin e vitit 20207, pér pjesén qé shprehet

pér shpenzimet dhe t€ ardhurat pér kéto ministri.

Pér Ministriné e Shéndetésisé dhe mbrojtjes sociale

Ministrja e Shéndetésis€ dhe Mbrojtjes Sociale u shpreh, se, buxheti 1 planifikuar pér kété
ministri pér vitin 2020, i mbulon t€ gjitha nevojat pér programet buxhetore dhe pér
realizimin e programit politik qeveris€s dhe se, ky buxhet, pér vitin 2020 (pérfshiré
kontributet shéndetésore) parashikohet té jeté (77,735,940 mijé leké), ndérsa né vitin 2019
kagené 74,750,877 mijé leké.

Késhtu, buxheti i Shéndetéis€ dhe Mbrojtjes Sociale pér vitin 2020 ka pésuar njé rritje né
masén 4 %, né krahasim me vitin 2019.



Kontributet shéndetésore pér vitin 2019 jané 13,730,000 mijé leké dhe pér vitin 2020
(14,416,000 mijé lek€) me njé rritje prej 5% krahasuar me 2019 dhe transferta buxhetore
pér FSDKSH pér vitin 2020 &shté 29,684,000 mijé leké. Totali 1 buxhetit pér FSDKSH
pér vitin 2020 &shté 44,100,000 mijé leké.

Pér vitin 2019 niveli 1 shpenzimeve korrente €shté 57,890,877 mijé leké dhe pér vitin
2020 éshté parashikuar 60,209,940 mijé leké me njé rritje prej 4 % krahasuar me 2019.

Krahasuar kundrejt PPB dhe Buxhetit t&€ Shtetit, shpenzimet e buxhetit t&¢ MSHMS pér
vitin 2020 jané 4.33 % té PBB dhe kundrejt Buxhetit total t€ Shtetit, shpenzimet e buxhetit
t& MSHMS pér vitin 2020 pérbéjné 14.61% té PBB.

Shpenzimet pér shéndetésiné né vitin 2019 jan€ 49,906,963 mijé leké (me kontributet
shéndetesore) dhe pér vitin 2020 buxheti total &shté parashikuar 52,675,780 mijé leké (me
kontributet shéndetésore), me njé rritje prej 5. 54 % krahasuar me 2019.

Shpenzimet pér mbrojtjen sociale né vitin 2019 jané 23,596,614 mijé leké ose 1.38 % e
PPB dhe pér vitin 2020 jané parashikuar (24,012, 960 mijé leké) me njé rritje prej 1.76 %
krahasuar me 2019.

Totali i investimeve té parashikuara pér MSHMS pér vitin 2020 éshté 3,110,000 mijé leké.

Pérsa i pérket programit té kujdesit dytésor do té finalizohet Faza e II e rehabilitimit t&
QSUT me fonde t¢ CEB ( Banka e Keshillit t&¢ Evropés) dhe Qeveris€ Shqiptare me njé
agregat financimi prej 23 milion EUR. Ndérhyrjet né kuadér té kétij projekti pérfundojné
né€ mesin e vitit 2021.

Né programin e shéndetit publik do té kemi pajisje té reja diagnostikuese pér laboratorét e
Institutit t&€ Shéndetit Publik, pajisje pér rrezatimin jo jonizues t€ zyrés s€ mbrojtjes nga
rrezatimi dhe pérmirésimit infrastrukturor t€ disa prej godinave ku ushtrojné aktivitetin
njésité vendore t€ kujdesit shéndetésor n€ vleré 23.5 milioné leké;

Né programin e urgjencés mjekésore do kemi fuqizimin e shérbimit t€ urgjencés mjekésore
24/7 né territor népérmjet blerjes sé pajisjeve té€ reja mjekésore pér autoambulancat e
shérbimit t€ urgjencés né vlerén 25.8 milioné leké.

Né programin e pérkujdesjes sociale shpenzimet kapitale pér kété program parashikohen
37,7 milion leké pér pajisje mobilimi pér institucionet e pérkujdesjes sociale (23 milion
leké), si dhe pagesa TVSH (14.7 milion leké). Gjithashtu né kété program pér vitet 2020
né zérin “Financimi i Huaj” &shté programuar vlera prej 100 milioné leké (kryesisht
projekti i financuar nga Banka Botérore“Modernizimi i Asistencés Sociale™).

Nga ana e Ministris€ s&€ Shéndetésisé e Mbrojtjes Sociale, jané né rishikim t€ vazhdueshém
strukturat e personelit t€ gendrave shéndetésore né t&€ gjithé¢ vendin, né funksion té
mbulimit sa mé t€ miré€ t€ popullat€s me kété shérbim shéndetésor. Né buxhetin pér
shérbimin parésor €shté pérfshiré buxheti pér paga e sigurime i personelit t& gendrave,
ploté€simi 1 nevojave pér mallra e shérbime t€ kétyre gendrave, si dhe €shté llogaritur
buxhet pér t€ pérballuar nevojat e gendrave g€ vihen né€ véshtirési gjat€ sezonit diméror.
Po késhtu, €shté pérllogaritur buxhet edhe pér mbulimin e sezonit veror pér qendrat
turistike. Pérllogaritur késhtu nj€ parashikim total prej 90 milioné leké.

Gjithashtu, éshté€ parashikuar njé buxhet prej 876,083 mijé leké pér pérballimin gjithévjetor
té shpenzimeve pér kontrollin bazé t€ popullsis€ 35 deri 70 vjeg, né zbatim t&¢ VKM Nr.



185, daté 2.4.2014, “Pér pércaktimin e ményrés s€ realizimit té kontrollit mjekésor bazé
pér shtetasit e moshés 40-65 vje¢”, 1 ndryshuar (sipas kushteve té kontratés kongensionare,
minimalisht 475 mijé raste né€ vit, t€ pagueshme).

Shuma totale e shpenzimeve pér financimin e shérbimit shéndetésor parésor &shté
parashikuar té jeté 8,321,138 mije leke (2020), ku vetem financimi népérmjet FSDKSH
éshté 7,545,862 mijé leké.

Parashikimi 1 numrit t€ vizitave né kujdesin shéndetésor parésor éshté bazuar né treguesit
e sémundshmérisé. N& periudhén 2020-2022 parashikohen rreth 6.4 milion vizita pér
secilin vit. Kosto totale e kétyre vizitave, pjesérisht e mbuluar nga transferta e buxhetit pér
periudhén né fjalé parashikohet t& jeté respektivisht né vitin 2020 3,374,858 mijé leké
(2020). Ky produkt financohet, pérveg transfertés sé¢ buxhetit, edhe nga kontributetet e
arkétuara té sigurimeve shéndetésore.

Aktualisht pérfitojné rreth 400.000 pacienté té trajtuar me receté me rimbursim. Pér vitet
e PBA parashikohet qé sémundshmeéria e trajtuar nga kjo listé té rritet me rreth 6% né vit.
Pér kété produkt kosto e politikave ekzistuese nga transferta e buxhetit pér vitin 2020 &shté
4,775,379 mijé leké. Ky produkt financohet gjithashtu nga kontributet e sigurimeve
shéndetésore, pjesé e buxhetit t¢ FSDKSH. Kufiri maksimal i shpenzimeve prej 10.5
miliard leké pér shpenzimet e rimbursimit té barnave pér vitin 2019, si dhe rritja e
sémundshmérive me njé ritém prej té paktén 6% né vit, kufizojné jo vetém politikat lidhur
me futjen e barnave te reja ne liste dhe per pasoje mbulimin e nje game me te gjere
diagnozash e sémundshmeérie.

Fondi gjaté vitit 2019, ka zgjeruar mbulimin shéndetésor té€ popullsis€ me pajisje
mjekésore. Konkretisht nisur nga muaji Prill 2019, realizohet pajisja me fisha diabeti pér
grupmoshén nga 0 deri 25 vjeg (nga 0 deri 18 vje¢ g€ mbulohej nga fillim viti 2018), duke
shtuar fashén e mbulimit nga skema t€ popullatés n€ nevoj€ pér kété paketé.

Né Programin e Pérkujdesjes Sociale jané parashikuar:

i. Familje dhe individé ne nevojé qe pérfitojné nga skema e NE, né total pér vitin
2020 parashikohen 4.5 miliardé leké,

ii. Familje Rome dhe Egjiptiane n€ nevojé qé pérfitojné nga skema e NE, produkt i
parashikuar né€ zbatim t€ pikée 4 t€ Deklaratés s¢ Ballkanit Peréndimor pér
Integrimin e Roméve, brenda Procesit t€ Zgjerimit t€ BE-s€, firmosur né Samitin e
Poznan, Korrik 2019, nga Kryeministrat e Rajonit., ku aktualisht pérfitojné 2,640
familje Rome dhe Egjiptiane me njé€ buxhet prej 190 milion leké, ndérsa pér vitin
2020 parashikohet njé rritje e numrit prej 6 % .

iii. PAK dhe kujdestaré g€ pérfitojné pagesa. Numri i tyre parashikohet té jete objektiv,
duke ulur abuzimet si rezultat i mireadministrimit t€ programit t€ pagesave té
aftésisé kufizuar si dhe zbatimit skemés sé€ re t€ vlerésimit sipas modelit bio-psiko-
social, bazuar n€ standardet e Organizatés Botérore t€ Shéndetit. Ky sistem i ri
vlerésimi synon krijimin e njé sistemi shérbimesh integruese, té cilat kombinojné
pagesat me shérbimet e pérkujdesit social.Pérfitimet e aftésisé sé¢ kufizuar do té
rishikohen dhe do t€ mund€sohet mbéshtetja me pagesa mé té larta t&€ atyre
individéve mé aftési t€ kufizuar q€ kan€ nj€ gjendje shéndetésore mé t€ rénduar
dhe g€ kan€ mé shumé barriera pér tu pérfshiré né jeté€n shoqérore. N& total, pér
kété produkt, sipas viteve té PBA parashikohen fondet 16,405,140 mijé leké
(2020) per 166 mije pérfitues.



iv. Bonusi i Bebes. Qé nga 1 janari i 2019, geveria shqiptare ka inicuar shpérblimin e
lindjes (i diferencuar sipas numrit té fémijve té lindur nga nena: 40,000 leké pér
fémijén e paré, 80,000 leké pér té dytin, 120,000 leké pér fémijén e treté e mé
shumé). Pér tre vitet (2020-2022) parashikohen rreth 30 mijé lindje. Shpenzimet
pér kéto tre vite né kuadér te Bonusit te Bebes pér vitin 2020 jané parashikuar
2,000,000 mijé leké.

V. Monitorimi pwr mbrojtjen e fwmijwve. Ky produkt paraget buxhetin e Agjencise se
Mbroijtjes te te Drejtave te Femijeve me nje vlere totale prej 9,860 mije leke ne vitin 2020.

Pér Programin e Pérkujdesjes Sociale kemi planifikuar politika té reja té cilat jané brenda
tavaneve té miratuara. Politikat e reja parashikojné:

I. Modelimin e ndérrmarrjeve sociale si program alternativ riintegrimi pér grupet e
pafavorizuara.Synimi kryesor €shté integrimi né tregun e punés té kategorive té
ndryshme t€ grupeve té pafavorizuara nga piképamja sociale dhe ekonomike pérmes
rregullimit t€ formave t€ mbéshtetjes s€ ndérmarrjeve sociale.

ii. Ngritjen e shérbimeve té reja té pérkujdesit social népérmjet financimit nga Fondi
Social.

Numri i personave gé parashikohet té pérfitojé pLr vitin 2020 éshté 200 persona té punésuar nga
kategorité né nevojé (prioritet familjet pérfituese té skemés sé ndihmés ekonomike). Né total pér
kété produkt pwr vitin 2020 parashikohet fondi 150,000 mijw leké.

Pérfitues té shérbimeve té pérkujdesit social t€ ofruara né qéndrat rezidenciale publike. Ky
tregues pérfshin shérbimet e pérkujdesit social qé pérfitojné né€ gendrat rezidenciale
publike t& pérkujdesit social fémijét né nevojé€, t€ moshuarit né nevojé€, graté e dhunuara,
graté dhe vajzat né€ rrezik trafikimi. Numri 1 personave qé€ pérfitojné parashikohet t€ ulet si
rezultat i deiinstitucionalizimit, pasi fillimisht synohet transformimi i institucioneve dhe jo
shkurtim buxhetor. Parashikohen tipologji t€ reja dhe shérbime alternative pér kategorité
né nevojé. Numri 1 perfituescve parashikohet te jete 1,170 pér vitin 2020 dhe jané
parashikuar 932,000 mijé leké.

Programi Rehabilitimi i t€ Pérndjekurve Politiké. Pérfshin pagésén g€ Ministria e
Shéndetésisé dhe Mbrojtjes Sociale kryen pér kété kategori bazuar né listat g€ Ministria e
Financave dhe Ekonomisé€ dérgon. Ky program ka té kostuar kéto produkte:

i. Pagesat e démshpérblimit t€ ish t€ pérndjekurve politiké. Kostot pér vitet e PBA
ii. (2020-2022) jane respektivisht nga 1.000.000 mijé leké per cdo vit.

iii. Ish t€ pérndjekur politiké t€ rehabilituar dhe integruar. Kostot pér vitet ¢ PBA
(2020-2022) jane respektivisht 50.000 mijé leké per cdo vit .

Pér Ministriné e Financave dhe Ekonomisé

Ministrja dhe z€vendesministrja e késaj Ministrie dhe pérfagésuesit e saj, shpjeguan
népérmjet njé informacioni pérmbledhés t€ detajuar mbi buxhetin e Programeve té
Punésimit dhe Formimit Profesional pér vitin 2019.

N¢ zbatim t€ Programit dhe objektivave strategjike t€ Qeverisé€, Strategjis€ Kombétare pér
Punésim dhe Aftési 2019 — 2022, si dhe te buxhetit vjetor té shtetit pér tregun e punés,
AKPA zbaton programet:



Programi i ndérmjetésimit pér puné

Ndérmjetésimet e zyrave t€ punésimit mundésojné qé punékérkuesit e papuné té gjejné
punén mé t&€ miré t€ mundshme dhe, gjithashtu ndihmon punédhénésit té gjejné kandidatin
mé t& pérshtatshém. Népérmjet kétij programi né vitin 2020 Eshté planifikuar té realizohet
njé€ profilizim mé t€ miré t€ punékérkuesve pérmes sistemit t& rinovuar t€ informacionit t&
AKPA dhe hartimit t€ planeve individuale t€ punésimit.

Pér vitin 2020 jané parashikuar pér két€ program 297,868,000 leké dhe objektivi &shté
realizimi i punésimit pér 28.000 punékérkues t& papuné t€ ndérmjeté€suar pér puné.

Pér vitin 2019 u miratuan pér kété program 298,908,000 leké dhe pér periudhén Janar —
Shtator 2019 jané realizuar 23,734 punésime népérmjet ndérmjetésimeve pér puné, nga
zyrat e punésimit né€ shkallé vendi, nga té cilat 50% jané femra.

Programet e nxitjes sé punésimit

Programet e nxitjes s& punésimit, t& cilat veprojné drejtpérsédrejti né€ grupin e
punékérkuesve t€ papuné pér t’i nxitur ata né€ gjetjen e njé punésimi afatgjaté, me géllim
pérfshirjen n€ kéto programe, kryesisht té grupeve vulnerabél.

Pér vitin 2020 jané parashikuar pér kété program 390,000,000 leké, duke synuar té
pérfshihen deri n€ 5000 punékérkues té papuné.

Pér zbatimin e programeve té nxitjes sé punésimit pér vitin 2019 u miratuan 430,000,000
leké, 4770 punékérkues t€ papuné dhe deri né fund té€ vitit mendohet t€ jeté 4800
pjesémarrés.

Programi i Formimit Profesional

Programi i formimit profesional synon trajnimin e punékérkuesve té papuné, té regjistruar
né€ zyrat e punésimit, né kurse afatshkurta 3-9 mujore, né profesione té kérkuara né tregun
e punés,té ofruara nga géndrat publike t€ formimit profesional, pér ti integruar dhe
riintegruar ata n€ tregun e punés.

Pér vitin 2020 jané parashikuar 289,770,000 leké dhe jané planifikuar té trajnohen 17,500
persona, prej té ciléve 11,500 punékérkues té€ papuné né kurse profesionesh té kérkuara né
tregun e punés.

Pér vitin 2019 u miratuan 274,792,000 leké dhe pér kété periudhé té vitit 2019 jané formuar
14,846 punékérkues t& papuné, t€ dérguar nga zyrat e punésimit dhe jané regjistruar e
vazhdojné trajnimin né total 19,589 persona.

Programi i Pagesés sé Papunésisé
Programi i pagesés sé€ papunésis€ &shté pjes€ e politikave pasive t€ punésimit, t& cilat

sigurojné mbéshtetjen me té ardhura té t€ papunéve né momentin e daljes s€ tyre si té tillé,
duke synuar krijimin e kushteve pér rikthimin e tyre né tregun e punés.

Pér vitin 2020 jané€ miratuar pér kété program 600,000,000 leké dhe planifikimi éshté 3,800
persona, pérfitues t&€ pagesés s€ t€ ardhurés nga papunésia.

Pér vitin 2019 ishte miratuar 540,000,000 leké dhe aktualisht jané né skemén e pérfitimit
té késaj pagesés 2,493 punékérkues té papuné né zyrat e punésimit, n€¢ shkallé vendi.

Investimet e zyrave té punésimit



Pér vitin 2020 jané miratuar 67,000,000 leké té cilat do t€ pé&rdoren pér riformatimin e
sistemit informatik t€ AKPA dhe rikonstruksionin disa zyrave t€ punésimit.

Pér vitin 2019 u miratuan 53,400,000 leké pér investimet né zyrat e punésimit, té
rikonstruktuara dhe organizuara, sipas modelit té ri té shérbimeve t€ punésimit.Gjaté késaj
periudhe jané rikonstruktuar Zyrat e punésimit né Durres, Berat, Gjirokaster dhe Malesi e
Madhe.

Projekt Buxheti per vitin 2020 programi i Arsimt té Mesém Profesional

Fondet buxhetore per vitin 2020 pér arsimin profesional kané njé rritje prej 9.4 milion leké
né krahasim me vitin 2019 (1%)

Pér vitin 2020 buxheti i planifuar ka rritje né zérat e shpenzimeve:
N¢ shpenzime korrente buxheti &shté planifikuar me 169.5 milion leké mé shumé.

Eshte planifikuar me rritje buxheti per bursat e nxenésve, té cilét ndjekin arsimin
profesional. Pér té ngushtuar hendekun gjinor n€ arsimin profesional pér vitin 2020 krahas
rrishikimit té kurikulave me bazé gjinore, né vendimin e késhillit t€ ministrave pér bursat,
tashme do stimulohen me bursé dhe nxénset (vajzat) qé ndjekin drejtimet mésimore tipike
pér meshkuj (elektrotekniké, gjeodezi, termohidraulike etj)

Né pérafrim me normat e BE-sé, Eshte béré ulja e numrit t€ oréve pér mésuesit e 1éndéve
profesionale si dhe ulja e numrit t€ nxénésve pér klasé, tregues t€ cilét ndikojné né rritjen
e cilésisé s€ mésimdhénies né shkolla. Pér realizimin e uljes s€ oréve pér mésuesit e
1éndéve profesionale pér vitin mésimor 2019-2020, éshté miratuar njé shtesé prej 100
meésuesish,

Né Zérin shpenzime kapitale jané planifikuar 525.4 milion leké shpenzime, té cilat do
investohen né ndértimin dhe rikostruksionin e 9 shkollave dhe bazave prodhuese, si dhe
paisjen e reparteve té praktikés profesionale me pajisje dhe makineri, blerje paisje pér
laboratorét e 1€ndeve té pérgjithshme

Gjaté diskutimeve né komision, deputetét, anétar t€ kétij komisioni, béné pyétje pér
pérfaqésuesit e Ministris€ rreth rikonstruksionit t€ shkollave profesionale, kualifikimit t&
mésuesve, zyrave t€ punés, politikat dhe strategjité e reja, politikat e t€ rinjve pér punésimet
e tyre, matési i tregut t€ punés, etj., si dhe u hodhén mendime pér rialokim té fondeve, té
cilat do té trajtohen né komision né shgyrtimin e projektligjit nen pér nen.

Komisioni, me votat e té gjithé anétaréve té pranishém, miratoi né parim

projektligjin dhe ra dakord, qé, raporti t’i dérgohet Komisionit pérgjegjés pér
Ekonominé dhe Financat, né pérputhje me Rregulloren e Kuvendit.

RELATOR KRYETAR

llirian Pendavinji Enver Roshi

Komisioni pér Punén, Céshtjet Sociale dhe Shéndetésisé

Tirané, mé 10. 12. 2019
Dokument parlamentar

(Komision pér dhénie mendimi)

RAPORT

pér projektligjin “Pér buxhetin e vitit 2020”
(nen pér nen)

Drejtuar: Komisionit pérgjegjés pér Ekonominé dhe Financat

Komisioni pér Punén, Céshtjet Sociale dhe Shéndetésiné, organizoi né datat 20 dhe
21 Néntor 2019 seancat dégjimore me shoqériné civile dhe me daté 5 Dhjetor 2019 shqyrtoi
nen pér nen projektligjin “Pér buxhetin e vitit 2020
T€ ftuar pér t€ marré€ pjes€ n€ mbledhjen e shqyrtimit nen pér nen té kétij projektligji dhe
pér t’iu pérgjigjur kérkesave pér shtesa apo ndryshime né buxhet té paraqitura nga
pérfagésuesit e shoqérisé civile ishin pérfagésues nga Ministria e Shéndetésisé dhe
Mbrojtjes Sociale dhe Ministria e Ekonomisé dhe Financave

Projektligji “Pér Buxhetin e vitit 2020” &éshté propozim i Késhillit t& Ministrave
bazuar né€ nenin 81, pika 1 t€ Kushtetutés s€ Shqipéris€. Ky projektligj i paraqitet Kuvendit
pér miratim né zbatim té neneve 78, 83, pika 1 dhe 158 t& Kushtetutés sé Republikés sé
Shqipéris€. Komisioni pér Punén, Céshtjet Sociale dhe Shéndetésiné né cilésiné e
komisionit pér dhénie mendimi, bazuar n€ nenet 32-39 dhe 80 t&€ Rregullores, shqyrtoi
projektligjin “Pér Buxhetin e vitit 2020, pér pjesén € shprehet pér shpenzimet dhe té
ardhurat pér kéto ministri.

Gjaté€ shqyrtimit té projektligjit nen pér nen, ministrit€ pérkatése nuk shprehén kérkesa
pér shtesa, pérvec Ministrisé s¢ Shéndetésisé dhe Mbrojtjes Sociale, e cila kérkoi njé
ndryshim né tabelén 5 pér P/Buxhetin 2020 té késaj ministrie né funksion té rritjes sé
cilésisé té shérbimit té urgjencés mjekésore, unifikimin dhe standartizimin e kétij shérbimi,
si dhe kualifikimin e personelit gé éshté pjesé e kétij shérbimi, népérmjet planifikimit,



drejtimit, pjesémarrjes dhe bashkérendimit té té gjitha aseteve ekzistuese né njé sistem té
unifikuar.

Konkretisht né varési té¢ Qendrés Kombétare t€ Urgjencés Mjekésore do té kalojné
urgjencat paraspitalore té tre spitaleve universitare té Spitalit Universitar t&€ Traumés,
Spitalit Universitar “Shefqet Ndroqi” dhe Qendrés Spitalore “Néné Tereza” , duke rritur
numrin e punonjésve me 122 (nga 86 béhet 208).

Strukturat e urgjencave mjekésore spitalore té tre spitaleve universitare kalojné né
administrim t€ Qendrés Kombétare t€ Urgjencé€s Mjekésore, s€ bashku me asetet dhe
burimet financiare t€ planifikuara pér kété shérbim né buxhetin e vitit 2020.

Ky ndryshim nuk ka efekte financiare shtesé pér P/Buxhetin e vitit 2020 pér Ministriné e
Shéndetésis€é dhe Mbrojtjes Sociale, pasi béhen rialokime shpenzimesh korrente brenda
tavanit t& miratuar.

Sa mé sipér ndryshimi né ményré t€ detajuar do té vijé me shkres€ nga Ministria pérkatése.

Komisioni, bazuar né nenin 36 dhe 80 t&€ Rregullores, zhvilloi dy seanca dégjimore publike,
me pérfaqésues t€ ministrive t€ linjés dhe me pérfagésues t€ Avokatit t&€ Popullit,
organizatave jofitimprurése qé veprojné né mbrojtje té t€ drejtave t&€ fémijéve jetimé, té
personave me aftési t€ kufizuar, personave q€ vuajné nga sémundja e diabetit, talasemisé,
ish-té¢ pérndjekurve politiké, organizatave t€ roméve dhe egjiptianéve, Bashkimit té
Sindikatave t€ Pavarura t€ Shqipérisé dhe Konfederatés s¢ Sindikatave t€ Shqipérisé, etj.

Pasi dégjoi dhe diskutoi mbi propozimet konkrete t€ béra nga pérfagésuesit e organizatave
jofitimprurése té sipérpérmendura, dhe konfirmimit nga Ministria e Shéndetésisé dhe
Mbrojtjes Sociale, e cila siguroi gé disa nga kérkesat e ngritura prej tyre si: shtesa e 1000
lekéve tek ndihma e invalidéve té punés; shtimi i buxhetit pér rikonstruksionin e godinave
té amortizuara té shumé spitaleve publike né rrethe si dhe pajisje mjekésore; Kite pér HIV,
kite pér sifiliz, gonorea, hepatit B dhe C, materiale laboratorike pér kryerjen e testeve pér
HIV dhe IST; jané parashikuar né buxhetin e vitit 2020, Komisioni ra dakord qé t’i
rekomandojé Komisionit pérgjegjés pér Ekonominé dhe Financat, qé té vlerésojé
mundésiné e shtesave té fondeve né projektbuxhet pér:

N¢ programet e Ministris€ s€¢ Shéndetésisé dhe Mbrojtjes Sociale:

e Tg& parashikohet njé fond né shumén 4,075,500 pér depistimin e dégjimit neonatal,
pér té mos hedhur poshté punén e deritanishme, e cila deri mé tani ka funksionuar
né bazé projektesh ku vetém vlera e pajisjeve té vendosura né 4 maternitete dhe
QSUT shkon rreth 200.000 Euro.

e Té parashikohen fonde pér rimbursimin e mjeteve ndihmése gé ju vijné né ndihmé
invalidéve, té cilat pérfshijné protezat e té gjitha llojeve, aparatet pér kardiakét si
dhe geset e kolostomés.

e T¢& parashikohen fonde pér njé paketé ekzaminimesh pér graté e vajzat, qofté edhe

pér njé ekzaminim si PAP test, i cili mund té shpétojé jetét e atyre, qé nuk kané
mundési financiare ta paguajné veté até.

Né programet e Ministrisé sé Financave dhe Ekonomisé:



e Fondet pér strehimin social t€ mund té shkojné pér ndértimin e banesave pér
familjet rome dhe pér lehtésimin e procedurave té pérftimit té kétyre banesave
sociale.

Komisioni, me shumicén e votave t& anétaréve té pranishém, miratoi nen pér nen dhe né
térési projektligjin pér buxhetin e vitit 2020.

